
Semua Pengerusi
Lembaga Amanah Kebajikan Islam/ Jawatankuasa Pengurusan
Masjid dan Surau Seluruh Sarawak

YBhg. Tan Sri/ Datuk/ Datu/ Dato/ Tuan/ Puan,

SOLAT HAJAT KHAS DAN MUNAJAT UMAT ISLAM SARAWAK UNTUK RAKYAT PALESTIN

Majlis Islam Sarawak menzahirkan rasa dukacita atas penderitaan rakyat Palestin yang terus diperangi
dan ditindas oleh rejim Zionis Israel. Justeru, sempena dengan malam Nisfu Sya’aban yang diberkati ini
dan sebagai tanda solidariti umat Islam Sarawak bersama rakyat Palestin, Majlis Islam Sarawak
menyeru semua Lembaga Amanah Kebajikan Islam dan Jawatankuasa Pengurusan Masjid & Surau di
seluruh Sarawak untuk melaksanakan Solat Hajat Khas dan bermunajat untuk kesejahteraan Rakyat
Palestin.

2. Sehubungan itu, semua Lembaga Amanah Kebajikan Islam dan Jawatankuasa Pengurusan Masjid
& Surau adalah dinasihatkan untuk mengadakan Maijlis Solat Hajat Khas dan Munajat Umat Islam Sarawak
Untuk Rakyat Palestin seperti maklumat berikut:

Tarikh : 24 Februari 2024 Masihi/ 15 Syaaban 1445 Hijri (Sabtu)
Masa : Selepas solat Isyak

3. Bersama ini disertakan teks Doa untuk Keselamatan Umat Islam di Palestin untuk rujukan dan
tindakan YBhg. Tan Sri/ Datuk/ Datu/ Dato/ Tuan/ Puan. Atas kerjasama dan keprihatinan pihak YBhg.
Tan Sri/ Datuk/ Datu/ Dato/ Tuan/ Puan dalam hal ini, didahului dengan ucapan setinggi-tinggi
penghargaan dan semoga Allah SWT memberkati usaha ini.

Sekian, harap maklum.

“PEMACU KECEMERLANGAN UMMAH"
“"BERSATU BERUSAHA BERBAKTI"
“AN HONOQUR TO SERVE"

-

(DA STAZ HAJI KHALIDI BIN HAJI IBRAHIM)
Setiausaha
Maijlis Islam Sarawak

s.k. 1. Yang Dipertua Majlis Islam Sarawak
2. Setiausaha Sulit Kepada Yang Berhormat Timbalan Menteri Utiliti dan Telekomunikasi (Utiliti) Sarawak
3. Semua Pegawai Agama Islam Bahagian



DOA UNTUK KESELAMATAN UMAT ISLAM DI PALESTIN

Ya Allah, Yang Maha Hidup, Yang Maha Berdiri Sendiri, Engkau adalah
tempat kami memohon bantuan dan Engkau adalah pembawa bantuan,
tidak ada Tuhan selain Engkau! Melalui limpah kurnia-Mu, rahmat,
kelembutan dan kasih sayang-Mu, berikanlah bantuan secepatnya untuk
saudara Muslim kami, di mana sahaja mereka berada khususnya di
Palestin. Lindungi mereka dari segala bahaya, penindasan,
kesombongan dan serangan orang lain. Berkatilah mereka dengan iman
dan keyakinan, dengan kesalehan dan taqwa serta kemenangan yang
sempurna. Lindungilah mereka, agama mereka, kekayaan mereka serta
kehormatan mereka. Kami memohon kepada-Mu dengan nama-nama-
Mu yang mulia, berikanlah rasa sukacita kepada hamba-hamba-Mu yang

saleh dan semua orang beriman, Wahai Yang Maha Penyayang.

Ya Allah! Muliakan Islam dan kaum muslimin. Hinakan golongan yang
melampaui batas lagi zalim. Hancurkan ya Allah musuh-musuh-Mu,
musuh-musuh agama. Bantulah kami dalam mencapai kemenangan ke
atas mereka, wahai Tuhan sekalian alam. Ya Allah! Bantulah saudara-
saudara kami (orang Islam) di mana sahaja mereka berada, khususnya
di negara Palestin. Angkatkanlah daripada mereka kemarau, bala
bencana, peperangan dan permusuhan dengan limpah rahmat-Mu,

Tuhan yang Maha Rahmat.

Ya Allah! Hindarkanlah daripada kami sara hidup yang tinggi, bala
bencana, wabak penyakit, perbuatan yang keji dan munkar, peperangan,
dan ujian, sama ada yang nyata ataupun yang tersembunyi, daripada

negara kami ini khususnya, dan negara-negara umat Islam umumnya,



sesungguhnya, sesungguhnya Engkau Maha Kuasa atas tiap-tiap
sesuatu. Ya Allah aku berlindung dengan-Mu daripada penyakit sopak,
gila, kusta dan penyakit-penyakit yang buruk dan wabak penyakit
berbahaya.

Disediakan oleh:

Pejabat Imam Besar,

Pejabat Majlis Islam Sarawak.

10 Rabiulakhir 1445H/ 25 Oktober 2023M



